Amirkawa Da ‘Yan Nijertya Sun Sha Bikin
Ranar Mulkin Kan Kasar Amirka

.

Daga hagu zuwa dama, MuKkaddashin Jami’in Jakadanci ne, James McAnulty, sai
Ambasada Terence McCulley da sojojin rundunar dakarun da suka Kame, lokacin
da ake buga taken Kasar Amirka, a ranar 4 ga watan Yuli, a garin Abuja. Idika

Onyukwu ne ya dauko hotunan.

Lokacin da daukacin da duniya ta yi cincirindon shiga bukukuwan ranar 4 ga
watan Yuli, ba a bar jama’ar Nijeriya a baya ba, yayinda kuma jakadan Kasar

Amirka, Ambasada Terence McCulley, ya bayyana ranr ta 4 ga watan Yulin bana,
da cewa, mai yiwuwa, wannan shine bikin da zai yi na Karshe, a Nijeriya. Tun
daga irin launukan tutocin rundunar dakarun na Kasar Amirka, ya zuwa dadadan
kade-kaden jazz da Stephane Wrembel da Kungiyarsa suka kada, ya zuwa irin
abincin da aka ci, an yi shagulgula da dama, da babu kama hannun yaro.

Ambasada McCulley ya fada wa wadanda suka halarci bikin cewa, “Ina godiyar
da ku ka karrama mu, bisa ga halartar wannan biki na cikar shekaru 237 da samun
mulkin kan Kasar Amirka”.

Ya ce, jama’ar Nijeriya, kamar Amirkawa, suna sadaukar da kai, ga mulkin
demokradiyya da kare ‘yancin dan adam. Nijeriya kuma da Kasar Amirka, na da

martabobi kusan iri daya, duk da bambancin al’adunsu, da jama’a da kabilu da
kuma ra’ayoyi, bambancin da, dole, mu runguma, mu kare, mu kuma amince da
shi, in ji Ambasada McCulley.

Dangane da harkokin tsaro kuwa, Ambasada McCulley ya ce Nijeriya ta dage ta
kuma haKiKance ga tafiyar da harkokin mulkin demokradiyya, tamkar irin yadda
muke yi, a Amirka, wanda ya sa muke samun Karfin gwiwar gudanar da
harkokinmu, duk da bambancin yare da kabilanci da addini da al’adu. Ya bayar da
shawarar da a ci gaba da renon mulkin demokradiyya a Nijeriya, dole kuma a
magance tashe-tashen hankula da bambancin dake tsakani, da kuma hadin kai,
wajen inganta martabobi.

Ya yi alkawurra da dama, da kuma hasashen cewa, ci gaban Nijeriya zai dore duk
da irin Kalubalar da take fuskanta. “Ni kam dai, ba wani ba, ina da wannan
hasashen. Ina da tabbacin jama’ar Nijeriya, za su kai gaci, kamar yadda suka saba,
duk da wannan Kalubalar. Nijeriya kam sai sam-barka, kuma ina yi ma ku godiya
da kuma sauran jami’an harkokin jakadanci, da suka taimaka, a shekaru ukun da
na yi, a matsayin jakadan Kasar Amirka, a Nijeriya. A gaskiya ba zan manta da
wannan ba,” in ji McCulley.



